
REPUBLIKA E SHQIPËRISË
KUVENDI


P R O J E K T L I GJ


Nr.______/2024


PËR

DISA SHTESA DHE NDRYSHIME NË LIGJIN NR. 26/2019 “PËR SHËRBIMIN PËRMBARIMOR GJYQËSOR PRIVAT”


Në mbështetje të neneve 78, 81, pika 1 dhe 83, pika 1, të Kushtetutës, me propozimin e Këshillit të Ministrave, Kuvendi i Republikës së Shqipërisë,


V E N D O S I:


Në ligjin nr.26/2019 “Për Shërbimin Përmbarimor Gjyqësor Privat”, bëhen shtesat dhe ndryshimet e mëposhtme:

Neni 1
Në nenin 14, bëhen këto shtesa:
1. Në fund të shkronjës “a”, shtohet togfjalëshi “në përputhje me parashikimet e këtij ligji”.
2. Pas shkronjës “ç”, shtohet shkronja “ç/1” me përmbajtjen si vijon:
“ç/1) jep masat disiplinore sipas shkronjave “a”, “b”, “c” dhe “ç”, të nenit 85 të këtij ligji;”.

Neni 2
Në shkronjën “d”, të nenit 16, togfjalëshi “jo më të vogël se 2 vjet”, zëvendësohet me togfjalëshin “jo më të vogël se 1 vit”.

Neni 3
Në nenin 27 bëhen ndryshimet e mëposhtme:

1. Në pikën 1, togfjalëshi “mund të” shfuqizohet.
2. Shkronja “a”, ndryshohet si më poshtë:
“a) ndaj tij caktohet masa e sigurimit personal “arrest në burg” ose “arrest në shtëpi” për kryerjen e një vepre penale, përgjatë gjithë periudhës së arrestit në burg ose arrestit në shtëpi;”.

Neni 4
Neni 43 ndryshohet si më poshtë:
“Neni 43
Dorëzimi i dokumentacionit pas pezullimit ose heqjes së licencës së përmbaruesit gjyqësor privat

1. Kur përmbaruesi gjyqësor privat që i pezullohet apo hiqet licenca, sipas neneve 26 dhe 27, si dhe shkronjave “a” dhe “c”, të pikës 1, të nenit 85 të këtij ligji, ka në proces ekzekutimi çështje përmbarimore të papërfunduara, ministri, në urdhrin për pezullimin apo heqjen e licencës, përcakton detyrimin e përmbaruesit për dorëzimin e këtyre çështjeve përmbarimore, mjetin e identifikimit profesional dhe regjistrin e çështjeve përmbarimore, si dhe cakton përmbaruesin gjyqësor zëvendësues, në përputhje me parashikimet e nenit 48 të këtij ligji. Urdhri i Ministrit të Drejtësisë përbën titull ekzekutiv.
2. Çështjet përmbarimore të papërfunduara, mjeti i identifikimit profesional dhe regjistri i çështjeve përmbarimore merren në dorëzim nga personi i autorizuar nga Ministri i Drejtësisë dhe një përfaqësues i Dhomës dhe i dorëzohen përmbaruesit gjyqësor zëvendësues, të caktuar sipas pikës 1 të këtij neni. Në rastin e çregjistrimit nga regjistrat e përmbaruesve gjyqësorë privatë, dorëzohet edhe arkivi i krijuar prej fillimit të veprimtarisë.
3. Vula personale e përmbaruesit gjyqësor privat që i është pezulluar licenca mbahet në Ministrinë e Drejtësisë dhe i dorëzohet atij pas përfundimit të afatit të pezullimit dhe rikthimit në detyrë.
4. Vula personale e përmbaruesit gjyqësor privat që i është hequr licenca nxirret jashtë përdorimit me procesverbal nga personat e autorizuar nga Ministri i Drejtësisë dhe Dhoma.
5. Dokumentet e arkivës së përmbaruesit gjyqësor privat të cilit i hiqet licenca, të cilat nuk janë pjesë e çështjeve përmbarimore të papërfunduara administrohen nga fondkrijuesi i saj dhe ruhet e dorëzohet në Arkivin Qendror Shtetëror nga përmbaruesi gjyqësor privat sipas ligjit nr.9154, datë 06.11.2003 “Për arkivat”, i ndryshuar.
6. Rregullat e përcaktuara në pikat 1, 2 dhe 4 të këtij neni për dorëzimin e çështjeve përmbarimore të papërfunduara, mjetit të identifikimit profesional dhe regjistrit të çështjeve përmbarimore, si dhe për nxjerrjen jashtë përdorimit të vulës, zbatohen edhe kur përmbaruesi gjyqësor privat ka ndërruar jetë.
7. Rregulla të hollësishme për procedurën dhe afatet e dorëzimit të dokumentacionit nga përmbaruesi gjyqësor privat dhe/ose zyrat e përmbarimit privat, arkivit dhe vulës personale përcaktohen me udhëzim të ministrit.


Neni 5
Në nenin 48 bëhen shtesat  e mëposhtme:
1. Në fund të pikës 1, shtohet fjalia si më poshtë:
[bookmark: _Hlk179381480]“Në rast se Dhoma nuk vë në dispozicion listën, ministri i Drejtësisë shpall thirrjen për shprehje interesi për t’u caktuar përmbarues gjyqësor privat zëvendësues dhe më pas harton e miraton listën e përmbaruesve gjyqësorë privatë zëvendësues.”.
2. Në pikën 2, pas togfjalëshit “mund të caktohet” shtohet termi “vetëm”.
3. Pas pikës 2, shtohen pika 2/1, me këtë përmbajtje:
[bookmark: _Hlk179381602]“2/1. Në rast se përmbarues gjyqësor privat zëvendësues nuk mund të caktohet një përmbarues sipas rregullave të përcaktuara në pikat 1 dhe 2 të këtij neni, ministri i Drejtësisë mund të caktojë një përmbarues gjyqësor shtetëror zëvendësues për një periudhë kohe të caktuar ose të pacaktuar, nga lista e vënë në dispozicion nga Drejtoria e Përgjithshme e Përmbarimit.”.
4. Në pikën 3, pas fjalës “privat” shtohet togfjalëshi “ose shtetëror”.

Neni 6

Në nenin 58, pas pikës 5, shtohet pika 5/1 me përmbajtjen si vijon:
[bookmark: _Hlk179381826][bookmark: _Hlk179382075]“5/1. Përjashtimisht, ministri i Drejtësisë, urdhëron fillimin e procedimit disiplinor menjëherë, në rastet kur konstatohet se shkelja është flagrante, haptazi e paligjshme ose e përsëritur. Fillimi i procedimit disiplinor ndaj përmbaruesit sipas kësaj pike, nënkupton përfundimin e procesit të kontrollit vetëm për shkeljen e pretenduar.”.

Neni 7
Pika 2, e nenit 61 ndryshohet si më poshtë:

“2. Ministri, brenda gjashtë muajve nga dita e marrjes së vendimit për fillimin e hetimit, fillon procedimin disiplinor duke i paraqitur Komisionit Disiplinor raportin e hetimit ose merr vendim për mbylljen e hetimit. Në rastet e parashikuara nga shkronjat “a”, “b”, “c” dhe “ç”, të pikës 2, të nenit 85 të këtij ligji vendos vetë nëse është kryer shkelje dhe jep masën disiplinore përkatëse ose merr vendim për mbylljen e hetimit.”.

Neni 8
Pas pikës 1, të nenit 71, shtohet pika 1/1 me përmbajtjen si vijon:

“1/1 Në rastet e parashikuara nga shkronja “a”, “b”, “c” dhe “ç”, të pikës 2, të nenit 85 të këtij ligji, ministri vendos vetë nëse është kryer shkelje dhe jep masën disiplinore përkatëse.”.


Neni 9

Pas neni 73, shtohet neni 73/1, me këtë përmbajtje:

Neni 73/1
[bookmark: _GoBack]Shkarkimi i anëtarëve të Komisionit Disiplinor

1. Anëtarët e Komisionit Displinor shkarkohen nga ana e organit prej të cilit zgjidhen në rast se kryejnë veprime, mosveprime ose sjellje:
a) në kundërshtim me dispozitat ligjore ose nënligjore në fuqi; 
b) në kundërshtim me rregullat e etikës që zbatohen në organin prej të cilit zgjidhen;
c) që sjellin mospërmbushje të pajustifikuar ose të përsëritur të funksioneve;
ç) që sjellin vonesa të përsëritura ose pasoja të rënda apo zvarritje të veprimeve dhe/ose akteve procedurale;
d) që përbëjnë mungesë të pajustifikuar në detyrë, sipas parashikimeve të këtij ligji; 
dh) që sjellin pengimin e Komisionit, Ministrit të Drejtësisë apo çdo organi tjetër publik në kryerjen e funksioneve, sipas legjislacionit në fuqi.
e) që diskreditojnë pozitën dhe figurën e anëtarit të Komisionit Disiplinor ose cenojnë figurën dhe integritetin e profesionit të përmbaruesit gjyqësorë privat.
2. Organi nga i cili është zgjedhur anëtari vendos pezullimin e tij nëse vazhdimi i ushtrimit të detyrës prej anëtarit dëmton rezultatin e hetimit administritativ mbi kryerjen e veprimeve, mosveprimeve ose sjelljeve që përbëjnë shkak për shkarkimin sipas pikës 1 të këtij neni, pengon konkluzionin e tij të drejtë ose të rregullt, diskrediton pozitën dhe figurën e anëtarit të Komisionit Disiplinor ose cenon figurën dhe integritetin e profesionit të përmbaruesit gjyqësorë privat.

Neni 10
Në nenin 81 bëhen ndryshimet e mëposhtme:

1.Shkronja “a”, e pikës 2, të nenit 81 ndryshohet si më poshtë:
“a) brenda një muaji, për masat disiplinore të dhëna nga ministri;”.
2. Pika 3 shfuqizohet.

Neni 11
Neni 82 ndryshohet si më poshtë:

“Neni 82
Publikimi i vendimeve disiplinore

1. Ministria dhe Dhoma publikojnë brenda dy javëve, në faqet e tyre zyrtare, vendimet disiplinore të dhëna ndaj përmbaruesve gjyqësorë privatë nga ministri ose Komisioni Disiplinor, sipas rastit.
2. Publikimi i vendimeve disiplinore, sipas pikës 1 të këtij neni, duhet të mbrojë të dhënat personale dhe të garantojë mbrojtjen e konfidencialitetit. Në çdo rast, nuk botohet asnjë informacion që mund të tregojë identitetin e përmbaruesit gjyqësor privat.”.

Neni 12
Neni 83 ndryshohet si më poshtë:

“Neni 83
Regjistrimi i masave disiplinore
1. Ministria e Drejtësisë dhe Dhoma mbajnë një regjistër për çështjet disiplinore të filluara ndaj përmbaruesve gjyqësor privat, si dhe vendimet e formës së prerë për këto procedime.
2. Masat disiplinore shuhen dhe fshihen nga regjistri për çështjet disiplinore kur:
a) ka kaluar 1 vit nga vendosja e masës disiplinore të paralajmërimit me shkrim ose masës për urdhërimin për të kryer trajnim vazhdues shtesë;
b) kanë kaluar 2 vjet nga pagesa e gjobës;
c) kanë kaluar 3 vjet nga vendosja e masës disiplinore të pezullimit të përkohshëm të ushtrimit të veprimtarisë.
3. Masa disiplinore e heqjes së licencës ose heqjes së titullit të përmbaruesit nuk shuhet dhe nuk fshihet nga regjistri.”.

Neni 13
Neni 85 ndryshohet si më poshtë:
“Neni 85
Masat disiplinore

1. Për kryerjen e shkeljeve të parashikuara në nenin 84 të këtij ligji, jepen masat disiplinore si më poshtë:
a) për shkeljet e përcaktuara në shkronjat “d” dhe “k”, paralajmërim me shkrim;
b) për shkeljet e përcaktuara në shkronjat “h”, “l” dhe “o”, vërejtje me paralajmërim për heqjen e licencës për ushtrimin e profesionit të përmbaruesit;
[bookmark: _Hlk169772645]c) për shkeljet e përcaktuara në shkronjat “e”, “ll” dhe “m”, gjobë në masën 50 000 deri në 500 000 lekë;
ç) për shkeljet e përcaktuara në shkronjat “c”, “dh” dhe “i”, urdhër përmbaruesit për të kryer trajnim vazhdues shtesë, përfshirë trajnim në etikë profesionale dhe/ose trajnim në një fushë të veçantë të veprimtarisë përmbarimore;
d) për shkeljet e përcaktuara në shkronjat “ë”, “g”, “j”, “nj”, me pezullim të licencës nga tre muaj deri në dy vjet;
dh) për shkeljet e përcaktuara në shkronjat “a”, “b”, “ç”, “f”, “gj” dhe “n”, heqje të licencës dhe çregjistrimin nga regjistrat.
2. Masa disiplinore ndaj një përmbaruesi jepet në proporcion me shkeljen dhe bazohet, por pa u kufizuar në kriteret e mëposhtme:
a) natyrën, rëndësinë dhe kohëzgjatjen e shkeljes, duke marrë parasysh natyrën, objektin ose qëllimin e aktit në fjalë;
b) numrin e subjekteve të përfshirë dhe nivelin e dëmit të shkaktuar ndaj tyre;
c) kryerjen e shkeljes me dashje ose nga pakujdesia;
ç) çdo veprim që përmbaruesi ka ndërmarrë për të zbutur dëmin e pësuar nga palët e dëmtuara;
d) shkallën e përgjegjësisë së përmbaruesit, duke marrë parasysh masat për të parandaluar ose shmangur shkeljen e dispozitave ligjore;
dh) çdo shkelje të ngjashme të mëparshme të kryer;
e) shkallën e bashkëpunimit me ministrin e Drejtësisë ose Komisionin Disiplinor, gjatë procedurës së hetimit ose procedimit disiplinor;
ë) mënyra me të cilën ministri i Drejtësisë është vendosur në dijeni të shkeljes, veçanërisht nëse, shkelja i është bërë e ditur ministrit të Drejtësisë nga vetë përmbaruesi, dhe nëse po, deri në çfarë mase e ka bërë këtë;
f) zbatimi i plotë dhe brenda afatit i masave për korrigjimin e mangësive, sipas pikës 5, të nenit 58 të këtij ligji, kur përpara shkeljes këto masa janë dhënë ndaj përmbaruesit në lidhje me akte ose veprime të të njëjtit lloj;
g) respektimin e Kodit të Etikës së përmbaruesve gjyqësorë privatë;
gj) çdo rrethanë tjetër rënduese ose lehtësuese që lidhet me rrethanat e çështjes, si përfitimet financiare ose humbjet e shmangura, në mënyrë të drejtpërdrejtë ose tërthorazi nga shkelja.
3. Masat disiplinore jepen brenda 6 muajve nga data e konstatimit të shkeljes, por jo më vonë se 4 vjet nga çasti i kryerjes së saj. Në këtë rast parashkrimi i masës fillon pas afateve të përcaktuara.
4. Gjoba mund të shoqërohet në mënyrë kumulative me masa të tjera disiplinore, të parashikuara nga shkronjat “a”, “b” dhe “ç”, të pikës 1, të këtij neni.
5. Masat disiplinore, të parashikuara nga shkronja “a”, “b”, “c” dhe “ç”, të pikës 1, të këtij neni jepen nga ministri, ndërsa masat disiplinore të parashikuara nga shkronjat “d” dhe “dh”, të pikës 1, të këtij neni jepen nga Komisioni Disiplinor.”.

Neni 14
Neni 86 ndryshohet si më poshtë:

“Neni 86
E drejta e ankimit për masat disiplinore
1. Ministri i Drejtësisë ose përmbaruesi, ka të drejtë të ankimojë çdo vendim të Komisionit Disiplinor për shkelje disiplinore, sipas pikës 2, të nenit 80, të këtij ligji, në gjykatën kompetente administrative. 
2. Ankimi kundër vendimit të Komisionit Disiplinor nuk pezullon zbatimin e vendimit të ankimuar, deri në shpalljen e vendimit gjyqësor mbi ankimin.
3. Vendimi i Komisionit Disiplinor, pas kalimit të afatit të ankimit, ose kur lihet në fuqi nga gjykata, evidentohet në regjistrat e përmbaruesve gjyqësorë privatë të parashikuar në nenin 23 të këtij ligji.”.

Neni 15
Ky ligj hyn në fuqi 15 ditë pas botimit në “Fletoren zyrtare”.

